
《十住毘婆沙論》

厚觀院長指導，第四組編2001/12/18
【037】懺悔有何福德果報？

（一）《十住毘婆沙論》卷6，〈分別功德品第十一〉，大正26，48a28-b19：

問曰：汝但說勸請、隨喜、迴向中福德，何故不說懺悔中福德耶？

答曰：於諸福德中，懺悔福德最大，除業障罪故，得善行菩薩道，行勸請、隨喜、迴向與空、無相、無願和合無異。復次懺悔，如如意珠隨願皆得。如佛說：若人欲於婆羅門大姓中生、剎利大姓中生、居士大家中生，應如是懺悔罪業，無所覆藏，後不更作。若有人欲生四天王天上、忉利天上、夜摩天上、兜率陀天上、化樂天上、他化自在天上，亦應如是懺悔罪業，無所覆藏後不更作。若人欲生梵世，乃至非想非非想處，是人亦應如是懺悔罪業，無所覆藏後不更作。
若人欲得須陀洹果、斯陀含果、阿那含果、阿羅漢果，亦應如是懺悔罪業。若人欲得三明六神通，聲聞道中自在力，盡聲聞功德彼岸，亦應如是懺悔罪業。若人欲得辟支佛道，亦應如是懺悔罪業。若人欲得一切智慧、不可思議智慧、無礙智慧、無上智慧，亦應如是懺悔罪業無所覆藏後不更作。是故當知懺悔有大果報。
（二）《菩薩藏經》，大正24，1087c1-25：

1、若善男子、善女人，欲得於一切諸法清淨無有障礙，應當如是懺悔諸惡業障，既發露已誓不更作。若樂生剎利富貴種姓、多饒財寶、種種具足形貌端正、欲得大乘者，當如是懺悔。若欲得四天王處，當如是懺悔。若欲得三十三天、炎摩天、兜率陀天、化樂天、他化自在天，應如是懺悔。若欲得梵身天、梵富樓天、大梵天、少光、無量光、光曜、少淨、無量淨、遍淨、受福、無罣礙天、果實天、無想天、不煩、不熱、善見、善現、色究竟，當如是懺悔。若樂生無色界、空處、識處、不用處、非想非非想處，當如是懺悔。若欲得須陀洹、斯陀含、阿那含、阿羅漢果，當如是懺悔。若欲得聲聞三明六通，神力自在，聽明利智；若欲得緣覺菩提，當如是懺悔。若欲得一切智、清淨智、不可思議智、無等等智、正遍智，如是當懺悔。
2、舍利弗！何以故？一切諸法由因緣生。如來所說：有法從緣生、有法從緣滅，以因緣展轉，於彼法過去，彼已滅已轉，彼業無障礙，彼諸法未生亦無障礙。舍利弗！何以故？一切諸法如來所說，皆悉空寂。無眾生、無壽命、無人，不生不滅。舍利弗！一切諸法自身所造，自身者亦是有。舍利弗！若善男子善女人欲入此法慧，所謂：無真實眾生，此謂說滅一切業障。
（三）《大乘三聚懺悔經》，大正24，1092c12-24：

舍利弗！若有善男子、善女人，欲當成就無上菩提一切種智智、不可稱智、一切三界最勝妙智，亦應如是懺悔、發露，後不更作。應如是知：如來所說一切諸法從因緣有，或有生滅，過去已滅，未來未至，現在無體，無有業障。無業障處，現作諸行亦無業障。所以者何？如來常說：一切諸法空無我所，無有眾生、無有命者、無福伽羅、無有人者、無摩那婆，本性空寂，以是義故，一切諸法無有業障。舍利弗！若善男子善女人等，若當能入如是等際，所謂：實際，無我之際、無有家際、無漏際者，是則能淨一切法障而得寂靜。
（四）《成佛之道》（增注本）p.190：

關於懺悔而得清淨，可有二種意義。凡是違犯僧團一般規章的，大抵是輕戒，只要直心發露，承認錯誤，就沒有事了。如屬於殺盜淫妄的流類，並非說懺悔了就沒有罪業。要知道犯成嚴重罪行的，不但影響未來，招感後果；對於現生，也有影響力，能障礙為善的力量。如一落入黑社會中，就受到牽制，不容易自拔一樣。發露懺悔，能消除罪業，對於今生的影響，真是昨死今生一樣。從此過去的罪惡，不再會障礙行善，不致障礙定慧的熏修，就可以證悟解脫。
【038】若懺悔罪業，是否就可以不受果報？

（一）《十住毘婆沙論》卷6，〈分別功德品第十一〉，大正26，48b19-49b9：

問曰：汝言「懺悔除業障罪」，餘經中說：「佛告阿難，故作業必當受又阿毘曇中說：『諸業因緣不空，果報不失不滅。』又經說：「眾生皆屬業，皆從業有，依止於業。眾生隨業各自受報，若現報、若生報、若後報。」又《業報經》中閻羅王為眾生說言：「咄！眾生，汝此罪非父母作、天作、沙門婆羅門作，汝自作自應受報。」又賢聖偈中說：「實法如金剛，業力將無勝，今我已得道，而受惡業報」。又佛自說：「大海諸名山，丘陵樹林木，地水火風等，日月諸星宿，若至劫燒時，皆盡無有餘。業於無量劫，常在而不失，汝遇具相者，一切智人師，先所造罪業，已償其果報，今雖得值佛，垢盡證聖果，以餘因緣故，木刺猶在身。」是故不應言懺悔除業罪。

答曰：我不言懺悔則罪業滅盡，無有報果。我言懺悔，罪則輕薄，於少時受，是故懺悔偈中說：「若應墮三惡道，願人身中受。…如是等罪，多行福德，志意曠大，集諸功德故，不墮惡道。是故汝先難，若懺悔，罪業則滅盡，無有果報者，是語不然。復次，若言罪不可滅者，毘尼中，佛說懺悔除罪則不可信。是事不然，是故業障罪應懺悔」。
（二）「重罪輕受」之事例：
1、《十住毘婆沙論》卷6，〈分別功德品第十一〉，大正26，48c12-c23：
又《如來智印經》中說：「佛告彌勒，諸菩薩深心愛樂阿耨多羅三藐三菩提者，有罪應在惡道受報，是罪輕微：後世受惡形、或多疾病、無有威德、生下賤家、貧窮家、邪見家、邪業自活家，生違意處、多憂愁處、國土破壞、聚落破壞、居家破壞、所愛破壞、不遇善知識、常不聞法、不得利養、若得麤弊常不自供、能令下賤之所信敬、於諸大人不得信敬、修集諸福時，多有障礙不得成就、諸根闇鈍習禪意亂，不得無漏覺意功德，不知經法，隨宜所趣乃至惡夢償惡道報。」

《佛說大乘智印經》卷4，大正15，485a27-b10：

若諸菩薩，於往昔中，造不善業，應墮惡道。於彼未來末世之中，法欲滅時，聞是法門，好樂受持。以是因緣，或以病苦怖畏交煎，先世罪業，即得除滅。諸根不具，受諸苦惱；生邪見家，顓愚聚會；生下賤家，為人所使；生貧窮家，衣食歉乏；生慳貪家，不能拯濟。若有所說，人不信受；王法所加，怨敵會遇；親知厭棄，心多憂惱；慈悲法會，而多障阻。縱欲說法，人不樂聞；所欲資生飲食、衣服、臥具、醫藥，及看視人，不逢惠施；貧窮親附，豪富棄捐。或被惡人來相嬈亂，憎嫉殘害。所修善法，不能增長。或於夢中，見諸惡相。以是輕微諸苦逼迫。
《佛說如來智印經》卷1，大正15，472b28-c17：
……復有菩薩八十億佛所，發菩提心，殖諸善根。於未來世，生菩提心，聞摩訶衍，能受能持，書寫讀誦。得此三昧忍力滿足，解一切法，廣說菩提，魔不能壞，無諸業障。阿僧祇劫所作惡行，頭熱心惱，為人誹謗，輕弄蚩笑，現世即除。當於無量無數佛所，恭敬供養，終不退轉菩提之心，得堅固志繫念不散。如是菩薩先世惡業，於未來世，受惡色身，眾罪即滅。或多病苦，為人所憎；生下賤家，或生貧家，或生邊地及邪見家；惡友相得，得不同志；人不恭敬，多諸憂惱，為王所忿；值國荒壞，聚落分散，親族乖離；知識殊越，不遇法會；諸所須欲，人不惠施；設有所得，眾不會樂；或得少施，貴者所棄，貧者親敬；欲修善業，多諸乖閡，頑闇散亂，不達法次；無諸僕使；臥輒惡夢，或復餘夢，罪業即除。往業所拘，魔所障蔽，虛妄取相，為魔得便，不解諸法；有利養處，自生下心；端正人眾，形我醜陋，人不愛念；見他得利，心生憎嫉，更相輕毀；如是略說。 
3、〈鹽喻經〉：《十住毘婆沙論》卷6，〈分別功德品第十一〉，大正26，48c23-49a20：

又佛說人有小罪，今世可受報，是罪轉多，便墮地獄。

云何是人今世小罪轉多而墮地獄？有人不修身、不修戒、不修心、不修慧，無有大意，是人小罪便墮地獄。

云何是人有罪今世應受報，罪不增長，不入地獄？有人修身、修戒、修心、修慧，有大志意，心無拘閡，如是人有罪，不復增長，今世現受。譬如人以小器盛水，著一升鹽則不可飲。若復有人，以一升鹽投於大池，尚不覺鹽味，何況叵飲。何以故？水多鹽少故，罪亦如是。偈說：

「升鹽投大海，其味無有異，若投小器水，鹹苦不可飲。
如人大積福，而有少罪惡，不墮於惡道，餘緣而輕受。
又人薄福德，而有少罪惡，心志狹小故，罪令墮惡道。
若人火勢弱，食少難消食，此人雖不死，其身受大苦。
若人身勢強，食少難消食，此人終不死，但受輕微苦。
善福慧火弱，而有少惡罪，是罪無救者，能令墮地獄。
有大福德者，雖有罪惡事，不令墮地獄，現身而輕受。
譬如鴦崛魔，多殺於人眾，又欲害母佛，得阿羅漢道」

《中阿含經》卷2，〈鹽喻經〉，大正1，433a14- b12
世尊告諸比丘：隨人所作業，則受其報。如是不行梵行，不得盡苦。若作是說：隨人所作業，則受其報。如是修行梵行，便得盡苦。所以者何？若使有人，作不善業，必受苦果地獄之報。云何有人作不善業，必受苦果地獄之報？

謂有一人不修身、不修戒、不修心、不修慧、壽命甚短。是謂有人作不善業，必受苦果地獄之報。猶如有人，以一兩鹽投少水中，欲令水鹹不可得飲。於意云何，此一兩鹽能令少水鹹叵飲耶？

答曰：如是！世尊。
所以者何？鹽多水少，是故能令鹹不可飲。如是！有人作不善業，必受苦果地獄之報。云何有人作不善業，必受苦果地獄之報？

謂有一人不修身、不修戒、不修心、不修慧、壽命甚短。是謂有人作不善業，必受苦果地獄之報。

復次有人作不善業，必受苦果現法之報。云何有人作不善業，必受苦果現法之報？

謂有一人修身、修戒、修心、修慧、壽命極長。是謂有人作不善業，必受苦果現法之報。猶如有人以一兩鹽投恒水中，欲令水鹹不可得飲。於意云何，此一兩鹽能令恒水鹹叵飲耶？
答曰：不也！世尊。
所以者何？恒水甚多，一兩鹽少，是故不能令鹹叵飲。如是！有人作不善業，必受苦果現法之報。云何有人作不善業，必受苦果現法之報？

謂有一人修身、修戒、修心、修慧、壽命極長。是謂有人作不善業，必受苦果現法之報。

3、阿闍世王：《十住毘婆沙論》卷6，〈分別功德品第十一〉，大正26，49a21-22：

今世輕受，又如阿闍世害得道父王，以佛及文殊師利因緣故重罪輕受。
 

※參見《佛說阿闍世王經》(大正15，389a)

4、人毒蛇：《十住毘婆沙論》卷6，〈分別功德品第十一〉，大正26，49a22-b1：

又如人毒蛇生時雨血，後漸長大，意欲殺人眼看即死，若以氣噓亦死，是故時人號為氣噓。是人命終時，舍利弗往至其所，心中瞋恚，眼看不死，噓亦不死。舍利弗身色方更光顯，心即清淨上下七觀。以是因緣，命終之後七反生天上，七反生人中，於後人壽四萬歲時當得辟支佛道，身黃金色，時人謂是金，聚來欲斫取即命終涅槃。

※《菩薩本緣經》〈龍品第八〉大正3，68b26-70a6：
　　菩薩摩訶薩　　處瞋猶持戒
　　況生於人中　　而當不堅持
菩薩往昔以恚因緣墮於龍中，受三毒身，所謂氣毒、見毒、觸毒。其身雜色如七寶聚，光明自照不假日月，才貌……。常為無量諸龍所遶。自化其身而為人像，與諸龍女共相娛樂。住毘陀山幽邃之處……常在其中遊止受樂，經歷無量百千萬歲。……龍王修行如是八戒，具足忍辱，於諸眾生心無害想。
時，有惡人至龍住處，龍眠睡中聞有行聲，即便驚寤。時，諸惡人見已，心驚喜相，謂曰：是何寶聚從地湧出！

龍見諸人心即生念：我為修德來至此間。而此山間復有惡逆破修德者，若令彼人見我真形則當怖死。怖死之後我則毀壞修行正法。我於往昔以瞋因緣受是龍身，三毒具足，氣、見、觸毒如是。諸人今來至此，必貪我身，斷絕壽命。時，諸惡人復相謂曰：我等入山經歷多年，求覓財利，未曾得見如是龍身文彩莊嚴，悅可人目。剝取其皮以獻我王者，可得重賞。時，諸惡人尋以利刀剝取其皮。龍王爾時心常利樂一切世間，即於是人生慈愍想。以行慈故三毒即滅。復自勸喻慰[泛-之+友]其心：汝今不應念惜此身。汝雖復欲多年擁護，而對至時不可得免。如是諸人今為我身，貪其賞貨，當墮地獄。我寧自死終不令彼現身受苦。諸人尋前執刀[利-禾+皮]剝。龍復思惟：若人無罪有人支解。默受不報不生怨結。當知是人為大正士，若於父母、兄弟、妻、子生默忍者此不足貴，若於怨中生默受心此乃為貴。是故我今為眾生故，應當默然而忍受之。若我於彼生忍受者，乃為真伴我之知識。是故我今應於是人生父母想。我於往昔雖無量世故捨身命，初未曾得為一眾生，彼人若念剝此皮已，當得無量珍寶重貨。願我來世常與是人無量法財。爾時，龍王既被剝已，遍體血出，苦痛難忍。舉身戰動不能自持。爾時，多有無量小蟲，聞其血香悉來集聚，唼食其肉。龍王復念：今此小蟲食我身者，願於來世當與法食。菩薩摩訶薩行尸波羅蜜時，乃至剝皮食肉都不生怨。況復餘處也。

參見《大智度論》卷14，大正25，162a-b；〈本生經506經〉《日譯南傳大藏經》第35卌，p.148-173。

5、阿育王：《十住毘婆沙論》卷6，〈分別功德品第十一〉，大正26，49b1-4：

又如阿輸伽王以兵伏閻浮提，殺萬八千宮人，先世施佛土故，起八萬塔，常於大阿羅漢所聽受經法，後得須陀洹道，即人身輕償。

（三）印順導師

1、《華雨集第二冊》p.195：

罪業──不善業，真的可依懺悔而除滅嗎？龍樹有明確的說明，如『十住毘婆沙論』卷六（大正二六‧四八下──四九上）說： 

「我不言懺悔則罪業滅盡，無有報（異熟）果；我言懺悔罪則輕薄，於少時受。是故懺悔偈中說：若應墮三惡道，願人身中受。……又如阿闍世害得道父王，以佛及文殊師利因緣故，重罪輕受」。 

依『十住毘婆沙論』意，懺悔業障，並不能使罪消滅了，只是使罪業力減輕，「重罪輕受」。本來是要在來生，或後後生中受重報的，由於懺悔善，現在人中輕受，重罪業就過去了。

2、《初期大乘佛教之起源與開展》p.977：
依「佛法」說：懺悔，不是將業消滅了，而是削弱業的作用，使惡業不致於障礙道的進修。如五逆稱為「業障」，那是怎麼樣修行，也決定不能證果的。『沙門果經』說：「若阿闍世王不殺父者，（聽了佛的說法），即當於此坐上得法眼淨（證得初果），而阿闍世王今自悔過，（只能）罪咎損減，已拔重咎」。『增壹阿含經』及『律藏』，都說阿闍世王得「無根信」，或「不壞信」。逆罪因懺悔而減輕了，但還是不能證果。『阿闍世王經』說：阿闍世王聽法以後，得「信忍」，或作「順忍」，與「無根信」、「不壞信」相當。闍王雖有所悟入，還是要墮賓頭地獄，不過不受苦，能很快的生天。『阿闍世王經』所說，罪性本空而因果不失，悔悟也只能輕（重罪輕受）些，與原始佛法，還沒有太多的差別。『阿闍世王經』又說：有殺母的罪人，因文殊的誘導，見佛聞法而證得阿羅漢果。這是與「佛法」相違，與阿闍世王悔罪說相違，可能是遲一些而附入的部分。
（四）《大智度論》大正25，395c12-15
戒律中，戒雖復細微，懺則清淨。犯十善戒，雖復懺悔，三惡道罪不除。如比丘殺畜生，雖復得悔罪，報猶不除。
【039】身命布施

（一）《十住毘婆沙論》卷6，大正26，49c20-29：
是菩薩定心布施，凡所有外物，若有命若無命，無有乞而不與。
無命物者：金銀珍寶，乃至轉輪聖王位天王位；

有命物者：男女貴族好家年少妻妾，端嚴柔和恭敬善順，愛惜之至過於身命，而能施人。

如一切施菩薩，所有外物及妻子等皆能施與。

是菩薩乃至自身肉血頭目手足耳鼻，割肉出骨破骨出髓，如薩陀波崙
。

或舉身施與，一切所愛無過身者，亦能施與，如薩和檀
。

如菩薩為兔，以身施與仙人。


 如尸毘王
以身代鴿。
（二）《摩訶般若波羅蜜經》卷27，大正8，416a 28-423c20：

薩陀波崙菩薩摩訶薩，本求般若波羅蜜時，不惜身命不求名利。……是眾香城中，有大高臺，曇無竭菩薩摩訶薩宮舍在上……爾時薩陀波崙菩薩於曇無竭菩薩，生恭敬愛樂尊重心作是念：我當以何供養曇無竭菩薩，今我貧窮無華香、瓔珞、燒香、澤香、衣服、幡蓋、金、銀、真珠、琉璃、頗梨、珊瑚、琥珀，無有如是等物可以供養般若波羅蜜及說法師曇無竭菩薩，我法不應空往曇無竭菩薩所，我若空往喜悅心不生，我當賣身得財為般若波羅蜜故，供養法師曇無竭菩薩。……爾時婆羅門語薩陀波崙菩薩言：善男子，我不須人，我今欲祀天，當須人心人血人髓，汝能賣與我不？爾時薩陀波崙菩薩作是念：我得大利得第一利，我今便為具足般若波羅蜜方便力，得是買心髓血者，是時心大歡喜悅樂無憂，以柔和心語婆羅門言：汝所須者我盡與汝。婆羅門言：善男子，汝須何價？答言：隨汝意與我。即時薩陀波崙，右手執利刀刺左臂出血，割右髀肉，復欲破骨出髓。
時有一長者女，在閣上遙見薩陀波崙菩薩自割身體，不惜壽命，作是念：是善男子，以何因緣故困苦其身，我當往問。長者女即下閣，到薩陀波崙所，問言：善男子，何因緣困苦其身？用是心血髓作何等？薩陀波崙答言：賣與婆羅門，為般若波羅蜜故供養曇無竭菩薩。長者女言：善男子，作是賣身欲自出心髓血，欲供養曇無竭菩薩，得何等功德利？薩陀波崙答言：善女人，是人善學般若波羅蜜及方便力，是人當為我說菩薩所應作菩薩所行道，我學是法學是道，得阿耨多羅三藐三菩提時，為眾生作依止……。

（三）1、《大智度論》卷12，大正25，146b6-11：
如薩婆達王(秦言一切施)為敵國所滅，身竄窮林，見有遠國婆羅門來，欲從己乞。自以國破家亡一身藏竄，愍其辛苦，故從遠來而無所得。語婆羅門言：「我是薩婆達王，新王募人求我甚重」。即時自縛以身施之，送與新王大得財物。 
2、《大智度論》卷33，大正25，304 c22-305a2：

如韋羅摩菩薩，十二年布施已，莊飾乳牛七寶缽及婇女各有八萬四千，及諸餘物飲食之屬，不可勝數。又如須帝[(匕/示)*(入/米)]拏菩薩，下善勝白象施與怨家，入在深山以所愛二子施十二醜婆羅門，復以妻及眼施化婆羅門，爾時地為大動天為雷震，空中雨花。又如薩婆達多王，自縛其身施婆羅門。如尸毘王為一鴿故自持其身代鴿肉。又如菩薩曾為兔身自炙其肉施與仙人。如是等菩薩本生經中所說。
※參見《中阿含經》(155)〈梵志品須達哆經第四〉(大正1，677a-679a)；南傳巴利藏經，《增支部》第四冊(AGguttara IV, VelAmasutta) p.392-396.
（四）1、《六度集經》卷2，＜薩和檀王經＞，大正3，7a23-c26：
昔者國王號薩和檀，解曰一切施也，有所求索不逆人意，布施如是，其王名字流聞八方莫不聞知。時文殊師利欲往試之，化作年少婆羅門，從異國來詣王宮門，語守門者，我從遠來欲見大王，時守門者即白如此，王甚歡喜，即出奉迎，如子見父，前為作禮，便請令坐，問訊：道人所從來耶？冒涉塗路得無疲倦？逝心言：我在他國聞王功德，故來相見，今欲乞丐。王言大善，所欲得者莫自疑難，今我名為一切之施，欲求何等？婆羅門言：我不用餘，欲得王身與我作奴，及王夫人為我作婢，若能爾者便隨我去。王甚歡悅，報言大善，今我身者，定自可得願屬道人供給使令，其夫人者，大國王女，當往問之。時王即入語夫人言：今有道人，年少端正，從遠方來，欲乞我身持用作奴，今復并欲索卿作婢，當如之何？其夫人言：王報云何？王言：我已許之作奴，未許卿耳。時夫人言：王為相棄，獨自得便，不念度我。是時夫人即隨王出，白道人言：願得以身供道人使。時婆羅門復語王言：審實爾不？。吾今欲去。王白道人：我生布施未曾有悔，從道人耳。逝心曰：汝當隨我皆悉徒跣，不得著履，當如奴法，莫得不掩。王與夫人皆言唯諾，從大家教不敢違命。時婆羅門便將奴婢涉道而去。文殊師利即以化人代其王處及夫人身，領理國事令其如故。王夫人者，本大國王女，端正無雙，手足柔軟，生長深宮，不更寒苦，又復重身懷妊數月，步隨大家舉身皆痛，底破傷不能復前，疲極在後。時婆羅門還顧罵言：汝今作婢，當如婢法，不可以汝本時之態。夫人長跪白言不敢，但小疲極住止息耳，[口*戒]言疾來促隨我後，前到國市別賣奴婢，各與一主相去數里。時有長者，買得此奴，使守斯舍。諸有埋者，令收其稅，不得妄動。是時婢者所屬大家夫人甚妒，晨夜令作，初不懈息，其後數日，時婢挽娠所生男兒，夫人恚言：汝為婢使，那得此兒，促取殺之，隨大家教即殺其兒，持行埋之往到奴所，得共相見言：生一男兒今日已死，不持錢來今寧可得唐埋之不？其奴報曰：大家甚急，備聞此者罪我不小，卿促持去，更索餘處不須住此。王與夫人雖得相見，不說勤苦，各無怨心，如是言語須臾之頃。恍惚如夢。王及夫人自然還在本國中宮正殿上坐，如前不異，及諸群臣後宮婇女皆悉如故，所生太子亦自然活。王及夫人心內自疑，何緣致此？文殊師利在虛空中，坐七寶蓮華上現身色相，讚言善哉！今汝布施至誠如是。王與夫人踊躍歡喜，即前作禮。文殊師利為說經法，三千剎土為大震動，覆一國人，皆發無上正真道意，王與夫人應時即得不起法忍。佛告阿難：是時王者即我身是，時夫人者今俱夷是，時太子者今羅云是。佛言：阿難，我宿命時，布施如是，用一切人故不惜身命，至無數劫無有恨悔，無所榮冀，自致正覺。菩薩慈惠度無極行布施如是。 
2、《六度集經》卷3，＜兔王本生＞，大正3，13c1-c23：

昔者梵志，年百二十，執貞不娶婬泆窈盡，靖處山澤不樂世榮，以茅草為廬，蓬蒿為席，泉水山果趣以支命，志弘行高，天下歎德，王娉為相，志道不仕，處于山澤數十餘載，仁逮眾生禽獸附恃。時有四獸狐、獺、猴、兔，斯四獸曰：供養道士，靖心聽經。積年之久，山果都盡，道士欲徙尋果所盛，四獸憂曰：雖有一國榮華之士，猶濁水滿海，不如甘露之斗升也。道士去者不聞聖典，吾為衰乎，各隨所宜，求索飲食，以供道士，請留此山，庶聞大法，僉然曰可。獼猴索果，狐化為人，得一囊糗，獺得大魚，各曰可供一月之糧。兔深自惟，吾當以何供道士乎？曰：夫生有死，身為朽器，猶當棄捐，食凡夫萬不如道士一，即行取樵，然之為炭，向道士曰：吾身雖小，可供一日之糧，言畢即自投火，火為不然。道士睹之感其若斯，諸佛歎德，天神慈育，道士遂留，日說妙經，四獸稟誨。佛告諸沙門。梵志者錠光佛是也，兔者吾身是也，獼猴者秋鷺子是也，狐者阿難是也，獺者目連是也。菩薩慈惠度無極行布施如是。 

3、《菩薩本行經》卷3，大正3，119a26-28：
佛言：我為尸毘王時，為一鴿故割其身肉，興立誓願除去一切眾生危嶮。
4、《菩薩本生鬘論》卷1，＜尸毘王救鴿命緣起第二＞，大正3，333b10- 334a6：
佛告諸比丘：我念往昔無量阿僧祇劫，閻浮提中有大國王，名曰尸毘，所都之城號提婆底，地唯沃壤人多豐樂，統領八萬四千小國，后妃采女其數二萬，太子五百，臣佐一萬，王蘊慈行仁恕和平，愛念庶民猶如赤子。是時三十三天帝釋天主。五衰相貌慮將退墮。彼有近臣毘首天子。見是事已白天主言：何故尊儀忽有愁色？帝釋謂言：吾將逝矣，思念世間佛法已滅，諸大菩薩不復出現，我心不知何所歸趣。時毘首天復白天主：今閻浮提有尸毘王，志固精進樂求佛道，當往歸投必脫是難。天帝聞已審為實不，是菩薩今當試之，乃遣毘首變為一鴿，我化作鷹，逐至王所，求彼救護可驗其誠。毘首白言：今於菩薩正應供養。不宜加苦，無以難事而逼惱也。時天帝釋而說偈曰：
　　我本非惡意　　如火試真金　　以此驗菩薩　　知為真實不
說是偈已，毘首天子，化為一鴿，帝釋作鷹，急逐於後，將為搏取，鴿甚惶怖，飛王腋下求藏避處，鷹立王前乃作人語：今此鴿者是我之食，我甚饑急，願王見還。王曰：吾本誓願當度一切，鴿來依投終不與汝。鷹言：大王，今者愛念一切，若斷我食，命亦不濟。王曰：若與餘肉汝能食不？鷹言：唯新血肉我乃食之。王自念言：害一救一於理不然，唯以我身可能代彼，其餘有命皆自保存。即取利刀自割股肉，持肉與鷹貿此鴿命。鷹言：王為施主，今以身肉代於鴿者可稱令足。王敕取稱兩頭施盤，挂鉤中央使其均等，鴿之與肉各置一處，股肉割盡鴿身尚低，以至臂脅身肉都無，比其鴿形輕猶未等，王自舉身欲上稱槃，力不相接失足墮地，悶絕無覺良久乃穌，以勇猛力自責其心，曠大劫來我為身累，循環六趣備縈萬苦，未嘗為福利及有情，今正是時何懈怠耶？爾時大王作是念已，自強起立置身盤上，心生喜足得未曾有。是時大地六種震動。，諸天宮殿皆悉傾搖，色界諸天住空稱讚，見此菩薩難行苦行，各各悲感淚下如雨，復雨天華而伸供養。……佛告大眾：往昔之時尸毘王者，豈異人乎？我身是也。 

【040】布施果報為何？

（一）《十住毘婆沙論》卷6，大正26，49c29-50b20：
問曰：是菩薩為分別知布施及布施果報故，能以難事施，為但以慈悲心所發故施。
答曰：如是布施者　則得如是報
內以支節等　并及諸外物　
內物名頭目手足等。外物名妻子金銀寶物等。是菩薩如實知施，是得是報，各各分別」。又信諸經所說，或以天眼得知。
問曰：汝先說知以身支節布施及外物布施所得果報，今可說所得果報。
答曰：「《寶頂經》中＜無盡意菩薩第三十品＞檀波羅蜜義中說：『菩薩立願：

1. 須食者施食。令我得五事報：一者得壽命、二者得膽、三者得樂、四者得力、五者得色。
2. 須漿與漿者。先於人中得香美飲，後得除諸煩惱渴愛。
3. 須乘與乘。則得隨意樂報，成就四如意足，後得三乘道。
4. 須衣與衣。則得慚愧衣報。
5. 須燈明與燈明。則得佛眼光明。
6. 須伎樂與伎樂。則得具足天耳。
7. 須末香塗香與末香塗香。則得身無臭穢。
8. 須汁與汁。則得味味相報。
9. 須房舍與房舍。則得與一切眾生作歸依救護。

10. 施資生之具者，則得助菩提功德。

11. 施醫藥者，則得無老病死，常樂安隱。施奴婢者，則得自在隨意，具足智慧。

12. 施金、銀、珊瑚、車磲、馬腦者，則得具足三十二相。

13. 施種種雜物莊嚴具，則得八十隨形好。
14. 施象馬車者，則得具足大乘。
15. 施園林者，則得具足禪定樂。
16. 施男女者，得所愛阿耨多羅三藐三菩提。
17. 施倉穀寶藏者，則得具足法藏。
18. 施以一國土、一閻浮提、四天下王位者，則得道場自在法王。
19. 施諸戲樂具者，則得法樂。
20. 以足施者，則得法足能到道場。以手施者，則得寶手。
21. 能施一切以耳鼻施者，則得具足身體。
22. 以眼施者，則得具足無閡法眼。
23. 以頭施者，則得三界特尊一切智慧。
24. 以血肉施者，令諸眾生得堅固行。
25. 以髓施者，得金剛身，無能壞者。
如是開施門果報，餘施果報亦應知。
26. 以臥具施者，得三乘安隱解脫床。
27. 以坐處施者，則得菩提樹下道場，不可壞處。
28. 以妻施者，為得法喜娛樂故。
29. 以道施者，為生死失道眾生，得入正道故。
30. 以筏施者，為得度欲流、有流、見流、無明流故。
31. 以骨施者，為得戒堅、定堅、解脫堅、解脫知見堅、眾生堅故。
32. 以眷屬施者，為得成就無量無邊阿僧祇福德，天人眷屬同心清淨，不可沮壞故。
33. 以善哉施者，為得說法時天龍、夜叉、乾闥婆、沙門、婆羅門、歡喜稱讚故。
34. 以經卷施者，為得九部經久住無量時故。
35. 以法施者，為得通達一切法故、集一切功德故』。
是菩薩如是樂行布施，知布施清淨，知布施果報所得多少。
（二）《大方等大集經》卷27＜無盡意菩薩品＞，大正13，189a16-c23：

爾時舍利弗，語無盡意菩薩摩訶薩言：唯善男子，頗復更有無盡法不？

無盡意言：有！菩薩修行檀波羅蜜不可窮盡。何以故？ 菩薩摩訶薩行施無量，所謂：

1. 須食與食，具足命辯色力樂故。

2. 須飲與飲，離渴愛故、須衣與衣，具清淨色除無慚愧故。

3. 須乘與乘，得一切樂具神通故。

4. 須燈與燈，具足佛眼清淨故。

5. 須音樂者施與音樂，具足天耳清徹故。

6. 須香與香，身出具足微妙香故。

7. 須鬘與鬘，具陀羅尼七覺華故。

8. 須塗香末香，悉施與之，具戒定慧熏塗身故。

9. 須種種味隨意與之，味相成就故、無依止者施與依止，能為眾生具足救護，為歸依故。
10. 須敷具者，悉施與之，具足究竟斷除陰蓋，成就梵天賢聖諸佛妙床座故。……隨病施藥得無老死，甘露法藥悉成就故、

11. 須僕使者，皆給與之，自在智慧，得具足故。
12. 若以金、銀、琉璃、頗梨、真珠、珂貝、璧玉、珊瑚，種種諸珍用惠施者，具足大人三十二相故。……

是施無壞是故無盡、是施不斷是故無盡、是施廣大是故無盡、是施無住是故無盡、是施無伏是故無盡、無等等施是故無盡、是施進趣一切種智是故無盡。唯舍利弗！是名菩薩修行布施而不可盡。 
（三）《阿差末菩薩經》卷2，大正13，588 c20-589 b5：

舍利弗問言：菩薩之法當云何施？

阿差末曰：

1. 飢者食之。所以者何？人依衣食乃得存命，便能蘇息，坐起言語，則為安隱，身體康寧氣力強盛。
2. 渴者施漿除其消渴。所以者何？若在後世，周旋生死常不渴乏。

3. 有求車者，輒隨意與。由是之報後所生處，神足飛行在所至到。
4. 其無衣者因施與之。後世所生便不抵突常抱慚愧。

5. 若於冥處施之燈火，則得道眼通見十方。
6. 若於世尊、師父，寺舍二親長老前，而作倡伎以娛樂之，後世所生得道，耳聽徹聞無極。
7. 若無香者則施與之，後世所生，逮致戒香、慧定解脫知見品香，是身為被德熏之香。
8. 若復有求雜香名熏，即與所好，後世所生身體香潔莫不悅豫。
9. 所有甘美殊異之味，人來求者輒從意與，後世所生常得餚饌，若不甘者入口即美，宿之所殖而得是相。
10. 其無手巾因施與之，後世所生清淨無垢，為人所護。
11. 其無護者為之將護，猶若屋室。所以喻室覆蓋人故，隨其所乏而施與之，後世所生悉獲所當。

12. 尋得周給病與醫藥、後世所生身常無病、不生、不死，無有眾患恒獲安隱，一切備足靡所不主。
13. 其無僕使，給與奴婢，後世所生自然具足，萬乘帝主制上御下無所乏少。

14. 其求眾寶則能與之，後世所生備悉成就三十有二大人之相。
15. 布施雜物若干種品，後世所生得八十種眾好之姿。
16. 象馬施者，後得大乘無極之意。
17. 以田施與，因得具足寂度無極。
18. 妻子施與惠所珍愛，後無異心當得佛道。所以者何？佛者極上尊無儔匹。

19. 假使有人從其菩薩，求滿倉穀即能與之，未曾貪吝後逮法藏，充備道慧無所匱乏。
20. 菩薩設得為轉輪王，主四天下，七寶盈滿。若有來求而不愛惜輒能盡施，後所生處逮一切智，諸通聖慧廣濟一切。
21. 以妙伎樂而施與者，後得經典樂，以法樂莫不歡然。
22. 若為勢位有忠羽翼行菩薩法，猶如王者之忠臣，有人來求以自輔政即能與之。由是之故後，佛法教欲坐道場，於佛樹下降伏魔兵。
23. 以手施人，後為一切道法之首。
24. 耳鼻施者，後身具足無一缺漏。
25. 以眼施者，後逮法眼為一切首道法之眼。
26. 以頭施者，後所生處，三世特尊，獨步無侶諸通敏慧。
27. 肌肉施者，後成佛道人來聽經，捨諸不要皆獲真正菩薩。
28. 破骨以髓施者，後得佛道身如金剛無能動搖。

� 有關鴦掘魔，可參《佛說鴦崛髻經》(大正2，512 b) 


� 《佛說阿闍世王經》，大正15，395c9-29


阿闍世王即言：善哉！善哉！如怛薩阿竭所說：「一切人所以不信者何？自作故。」今我用惡人之言，敕令臣下自殺其父，用貪利國故…惟怛薩阿竭，今當為我解說吾之狐疑，令心而得開至死無餘疑，令重罪而得微輕。


� 《大智度論》卷32，大正25，301b15-16


阿輸迦王，小兒時以土施佛王閻浮提，起八萬塔最後得道。


� Sadaprarudita的音寫。又作常提菩薩、普慈菩薩、常悲菩薩。《小品般若波羅蜜經》卷十，〈薩陀波崙品第二十七〉，大正8，580c14-18：「譬如有人，唯有一子愛之甚重，一旦命終甚大憂惱，唯懷憂惱無有餘念。須菩提，薩陀波崙亦如是，無有餘念，但念我當何時得聞般若波羅蜜。須菩提，薩陀波崙菩薩如是憂愁啼哭」。


� Sarvadana的音寫。又作一切施。參見《六度集經》卷二，〈薩和檀王經〉，大正3，7a24-c26。


� 參見《六度集經》卷三，〈兔王本生經〉，大正3，13c8-23。


� Śivi的音寫。參見《六度集經》〈薩波達王本生〉，大正3，1b13-c25。《賢愚經》卷一〈梵天請法六事品第一〉，大正4，351c16-23；《大莊嚴論經》卷十一，大正4，321a27-32c3；《大智度論》卷四〈初品中菩薩釋論第八〉，大正25，87c28-88c2。


� 另見《大智度論》卷21，大正25，220 b25-27；卷30，276c5-6；卷96，731a。


� 另見《大智度論》大正25，卷4，87c-92c；卷35，314 c；卷27，257a 等。

